
এক মূৰ্ত্তি প্ৰভু,  নানা মূৰ্ত্তি হৈয়া

 সবাকে আছে ব্যাপিয়া।

নানা মূৰ্ত্তিগণে,  এক মূৰ্ত্তি হৈয়া

 পূণ্যক আছে ধাকিয়া॥

পৃথিবীৰ আঠ,  কোনে আঠ খণ্ড,

 পৰ্ব্বত থাপিছে পাচে।

আঠ মূৰ্ত্তি জীৱ,  ভাৰতে পৰ্ব্বতে,

 তিনি সঙ্গ কৰি আছে॥

ভাৰতৰ কথা,  পাচত কহিব,

 উপৰি সম্প্ৰদা কহো।

সাত খন স্বৰ্গ,  যিমতে ৰহিছে,

 প্ৰপঞ্চিয়া তাক কহো॥

শুনিয়ো মহন্ত,  কোনে পাৱে অন্ত,

 পূণ্যৰ যত মহিমা॥

আছে লীলা কৰি,  ব্ৰহ্মাণ্ডক ধৰি,

 পূণ্যৰ মোহ মহিমা॥

কহে কৃষ্ণানন্দে,  নানা পদ চন্দে,

 পুৰাণৰ ইতো কথা।

এৰি আন কাম;  বোলা ৰাম ৰাম,

 জনম নকৰা ব্যথা॥

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

